
Turizm -  iqtisodiyotning muhim 
tarmoqlaridan biri. Mavjud imkoniyatlardan 
samarali foydalangan holda, ushbu tarmoqni 
yanada takomillashtirish zarur. Buni 
davrning o‘zi taqozo etmoqda. '

Sh.M.Mirziyoyev1

KIRISH

Jahondagi globallashuv sharoitida turizm muhim ijtimoiy, iq­
tisodiy va madaniy omillardan biriga aylandi. Iqtisodiyotning ushbu 
sektorida umumiy daromad hajmi trillionlab dollami tashkil et­
moqda, har yili butun dunyoda bir milliarddan2 ziyod kishi sayohat 
qilmoqda. Turizm nafaqat savdo xizmatlarining bir turi sifatida, 
balki bugun turizm bozorlarining barqaror rivojlanishi yangi ishchi 
o‘rinlami yaratishga va unga turdosh boMgan tarmoqlami rivojlan­
tirishga imkoniyat yaratmoqda.

Shu tufayli turizm faoliyatini ravnaq toptirish masalasi 2017— 
2021-yillarda 0 ‘zbekiston Respublikasini rivojlantirishning beshta 
ustuvor yo‘nalishlari bo‘yicha Harakatlar strategiyasining iqtiso- 
diyotni rivojlantirish va liberallashtirishning ustuvor yo‘nalishlarida 
ham o‘z aksini topgani bejiz emas. 0 ‘zbekiston zamonaviy turizm 
industriyasini rivojlantirish uchun barcha zaruriy manbalarga ega 
boiib, Buyuk Ipak y o ii ustida joylashgan. Vatanimiz -  qulay 
tabiiy-iqlim sharoitlariga, boy tarixiy, madaniy merosga va ayni 
paytda ham ichki, ham xalqaro turizmni rivojlantirish uchun yuqori 
salohiyatga ega.

Mamlakatni modemizatsiyalash bosqichida turizm va mehrnon- 
do‘stlik industriyasi sohasidagi yechimini kutib turgan masalalar 
qatorida, turizm industriyasi mehnat bozorida ishlovchi xodimlarga 
qo‘yiladigan malakaviy talablarga javob bera oladigan zamonaviy 
kadrlami tayyorlash dolzarb masala boiib  turibdi.

1 uza.uz/oz/pol itic&'turizmni-yanada-rivoj iantirish-masalalan-muhokama-qilin<ii-03-10-2017
2 BMT Jahon sayyohlik tashkiloti bosh kotibi Taleb Ritaining YUNVTO Ijroiya kengashi 99-sessi- 
yasining ochiltsh marosimidagi nutqi. // Mohiyat, 2014,3 oktabr, № 40.



Bugungi kunda hukumatimiz tomonidan turizm sohasiga milliy 
iqtisodiyotning strategik sektor maqomini berilishi, uning istiqbolda 
rivojlanishiga katta zamin yaratmoqda. Shu tufayli, yurtimizga 
sayohat qiladigan mahalliy va xorijiy turistlarga sifatli xizmat ko‘r- 
satish uchun zamonaviy kadrlar turizm sohasini nazariy va amaliy 
jihatdan mukammal o‘rganishi va o‘zlashtirishini talab qilmoqda.

Turizm sohasi uchun respublikamizda Toshkent davlat iqtisodi- 
yot universiteti, Samarqand iqtisodiyot va servis instituti, Samar­
qand, Urganch, Buxoro, Qarshi, Termiz davlat universitetlari hamda 
Toshkent shahridagi Singapur menejmentni rivojiantirish instituti va 
qator turizm kasb-hunar koilejlari malakali kadrlar tayyorlashda o‘z 
hissalarini qo‘shib kelmoqdalar. Hozirgi paytda ushbu o‘quv 
dargohlarida «Turizm (faoliyat yo‘nalishlari bo‘yicha)», «Mehmon­
xona xo‘jaligini tashkil etish va boshqarish», «Turizm (xalqaro va 
ichki turizm)», «Marketing (turizm)», «Menejment (turizm)» ta’lim 
yo‘nalishlari bo‘yicha kadrlar tayyorlanmoqda, Bu borada turizm 
sohasidagi oliy o‘quv yurtlarining o‘quv rejalaridagi umumkasbiy 
fanlari blokida turgan «Turizm: nazariya va amaliyot» fani ham 
muhim ahamiyatga ega.

0 ‘zbekiston Respublikasining “Ta’lim to‘g‘risida”gi Qonuni va 
“Kadrlar tayyorlash milliy dasturi”ning qabul qilinganidan buyon 
ta’lim mazmuni tubdan o‘zgardi. Ta’lim muassasalarining ta’lim- 
tarbiya jarayoniga uzluksiz ta’limning davlat ta’lim standartlari va 
talablariga muvofiq kadrlar tayyorlash tizimi shaklan va mazmunan 
qayta ko‘rib chiqilmoqda. Mualliflar tomonidan «Turizm: nazariya 
va amaliyot» fani bo‘yicha tayyorlangan darslik ham Oliy va o‘rta 
maxsus ta’lim vazirligining o‘quv adabiyotlami tayyorlash bo‘yicha 
2016-yilda belgilagan talablariga ko‘ra, ilg‘or xorijiy tajribalardan 
foydalangan holda yaratildi va qayta ishlab chiqildi.

Ushbu darslik turizm yo‘nalishida o‘qiyotgan talabalar uchun 
fan haqidagi nazariy tushunchalarga ega bo‘lish va uning amaliy 
mohiyatini tushunib olishlariga yordam beradi. Shuning uchun 
darslik, birinchi navbatda, fanni bilib olish mezonini talab qilsa, 
ikkinchi navbatda esa, talabalar o‘zlarining ta’lim yo‘nalishidagi 
qiziqishlari va fanga yanada mas’uliyat bilan yondashishlarini o‘z 
oldiga maqsad qilib qo‘ymoqda.

